
Efni: Umsögn Húnavatnshrepps um frumvarp til breytingar á jarðalögum (375. mál)

Húnavatnshreppur telur að sá hluti frumvarpsins sem gerir ráð fyrir brottfalli á hlutverki 
landbúnaðarráðuneytisins við landskipti og lausn lands úr ábúðarnotum, sé til þess fallinn að 
veikja stjómsýslulegt hlutverk og stöðu ríkisins að hafa og fylgja eftir stefnu um eignarhald og 
landnýtingu jarða á landsvísu. Lýst er yfir áhyggjum af því að veikja eigi stjómsýslulegt 
hlutverk landbúnaðarráðuneytisins sem mun draga úr möguleikum þess að móta og viðhalda 
stefnu í þeim málaflokki, með tiltækum stjórntækjum. Ástæður sem eru kynntar fyrir þessum 
þáttum frumvarpsins leiða fremur til ályktana um að styrkja ætti stjórnsýslulegt hlutverk 
ráðuneytisins.
Ekki er ástæða til athugasemda við aðra þætti frumvarpsins. Til að mynda er eðlilegt að gæta 
að því að löggjöf nái fyllilega þeim markmiðum sem löggjafinn ákvað að byggja á með 
breytingarlögum nr. 85/2020 á jarðalögum, og kveður á um takmarkanir á eignarhaldi lögbýla 
og leyfisveitingarhlutverk ráðuneytisins. Fyrst sú leið var farin er mikilvægt að tryggja virkni 
hennar. Hins vegar er bent á að í því felst ákveðið samræmisleysi að innleiða takmarkanir á 
eignarhaldi bújarða skv. lagabreytingu nr. 85/2020, en takmarka hlutverk ráðuneytisins að öðru 
leyti, tæpu ári síðar. E f íslenska ríkið hyggst ekki hafa og fylgja eftir stefnu um landnýtingu 
landbúnaðarlands virðist grafið undan forsendum þess leyfisveitingarkerfis sem komið var á 
laggirnar með lögum nr. 85/2020.



Almennt um frumvarpið.
Í almennum athugasemdum frumvarpsins kemur fram eftirfarandi lýsing á meginefni þess:

1. að felld verði brott skylda ráðherra til að samþykkja breytta landnotkun á 
landbúnaðarsvæðum og þess í stað verði mælt fyrir um skyldu til að gæta hagsmuna 
landbúnaðar betur við gerð skipulags,

2. að felld verði brott skylda ráðherra til að staðfesta skipti á landi sem fellur undir 
gildissvið jarðalaga og þess í stað mælt fyrir um skyldu til að gæta hagsmuna 
landbúnaðar betur við skipti á landi,

3. að land verði flokkað með tilliti til ræktunarmöguleika,
4. að forkaupsréttur ábúenda verði styrktur,
5. að styrkt verði ákvæði 10. gr. b um öflun upplýsinga og miðlun þeirra til þarfa 

samþykkisreglu 10. gr. a,
6. að gerðar verði margvíslegar breytingar aðrar til einföldunar.

Þrír fyrstu töluliðirnir eru samþættir og fela í sér að auknar kröfur verði gerðar til stöðu 
landbúnaðarlands við skipulagsgerð og að hlutverk landbúnaðarráðuneytisins við landskipti og 
lausn lands úr landbúnaðarnotum verður fellt niður. Afstaða Húnavatnshrepps til frumvarpsins 
er að óæskilegt sé að stjórnsýslulegt hlutverk ráðuneytis verði veikt en fallast megi á auknar 
kröfur við skipulagsgerð.

Um einstakar greinar frumvarpsins sem athugasemdir eru gerðar við.
2. gr. frumvarps um breytingar á 5. gr. jarðalaga. (jafnframt mun ákvæði 6. gr. gildandi laga 
falla niður)
Í greininni er fjallað um auknar kröfur til skipulagsgerðar þar sem gert er ráð fyrir að landnot 
breytist úr landbúnaðarnotum í aðra landnotkun. Vald til að taka land úr landbúnaðarnotum 
verði aðeins í höndum sveitarfélaga samhliða annarri skipulagsgerð, óháð því hversu stórt svæði 
er tekið úr landbúnaðarnotum, en nú er miðað við 5 ha, sbr. 6. gr. jarðalaga. Ákvæðið var tekið 
upp með l. nr 29/2015 og er því nýlegt.
Húnavatnshreppur telur fyrstu tvær málsgreinar frumvarpsgreinarinnar ágætar, en ekki eigi að 
víkja frá því að ráðuneytið hafi aðkomu að lausn lands úr landbúnaðarnotum. E f til vill mætti 
takmarka þá aðkomu við svæði sem væru stærri en 5 ha og miða t.d. við 10 ha svæði. Í nálgun 
frumvarpsins er því nánast lýst yfir að ríkið hyggist ekki hafa stefnu um málefnið á landsvísu, 
eða muni í öllu falli leggja niður stjórntæki til að fylgja eftir slíkri stefnu ef hún væri til staðar. 
Í ljósi nýlegra lagabreytinga á jarðalögum, þ.e. nr. 29/2015, og nú breytinga 5 árum síðar er því 
kallað eftir frekari skýringum. Eðlilegra væri að huga að endurskoðun jarðalaga með 
heildstæðum hætti.
Þá er sérstaklega bent á að langt er þar til lokið yrði við endurskoðun á aðalskipulagi allra 
sveitarfélaga, þannig að kröfur frumvarpsins væru uppfylltar. Þangað til geta liðið 8-16 ár. 
Órökrétt er að ganga út frá því að aðkoma ráðuneytisins að lausn úr landbúnaðarnotum og 
landskiptum, falli niður áður en tryggt er að landbúnaðarhagsmunir hafi fengið þá umfjöllun í 
aðalskipulagi sem frumvarpið gerir ráð fyrir.



3. gr. frumvarps, sem kemur í stað 6. gr. og brottfall IV. kafla jarðalaga um Landskipti o.fl. (5.
gr.frumvarps)
Með greininni og tillögu um að kafli jarðalaga um Landskipti, sameiningu jarða o.fl. falli niður 
(sbr. 5. gr. frumvarpsins) felst að landbúnaðarráðuneytið muni ekki koma að landskiptum. 
Staðfesting landskipta verður því fyrst og fremst í höndum sveitarfélaga, sem nú koma að 
landskiptum með umsögn til ráðuneytisins og vegna hlutverks samkvæmt 48. gr. skipulagslaga. 
Í núverandi fyrirkomulagi geta sveitarfélög komið að sjónarmiðum um skipulagslega stöðu með 
umsögn sem lögð er fyrir ráðherra.
Í frumvarpinu er gert ráð fyrir því að ákvörðun sveitarfélags geti byggt á heildstæðu mati á 
áhrifum samkvæmt skipulagsáætlun. Bent er á að auknar kröfur um umfjöllun skipulagsáætlana 
um landbúnaðarhagsmuni og ræktarland koma fram í 2. gr. frumvarpsins. Það eru því mörg ár 
þar til aðalskipulag sveitarfélaga hefur verið endurskoðað. Í þessu felst ákveðið samhengisleysi. 
Mikilvægara er þó að í frumvarpinu er bent á að álitaefni og vandamál hafi komið fram í 
framkvæmd landskipta, m.a. varðandi stöðu hlunninda við landskipti. Slíkt felur í sér 
afdráttarlaus rök um að æskilegt og nauðsynlegt er að staðfesting landskipta eigi sér stað hjá 
ráðuneyti. Þannig verður tryggð samræmd afgreiðsla um landskipti á landinu öllu og til staðar 
verður sérþekking til að gæta að því að landskipti séu í samræmi við kröfur annarrar löggjafar 
um stöðu hlunninda, veiðiréttar og annarra þátta.
Vegna þess er dregið er í efa að skýringar frumvarpsins um álitaefni sem komið hafa fram 
varðandi réttindi sem hafa verið skilin frá landi j arða séu að öllu leyti nákvæmar. Flókin álitamál 
hafa komið upp varðandi stöðu lax- og silungsveiðiréttar þar sem löggjöf hefur verið skýrð á 
þann veg að í ákveðnum tilvikum er skylt að skilja veiðiréttindi frá landi og staða aðskilnaðar 
getur ráðist af sönnunarfærslu um hvort land hafi verið í landbúnaðarnotum. Veiðirétt má skilja 
frá landi en ekki upprunafasteign í ákveðnum tilvikum.
Umfjöllun um landskipti í jarðalögum ætti að hvíla á heildstæðri greiningu á sérreglum um 
stöðu réttinda sem fylgja landi eða er heimilt að skilja frá landi/fasteign. Ekki virðist 
skynsamlegt að fella niður aðkomu eins miðstýrðs stjórnvalds, sem bæði getur hugað að 
formlegri hlið landskipta og er haft með höndum stjórntæki til að framfylgja stefnu í 
landbúnaðarmálum á landsvísu.

Virðingarfyllst,
fyrir hönd sveitarstjórnar Húnavatnshrepps,


